
Rahel Cathomas «Jau hai grond’amur
per la Svezia»
«La Svezia è mes pajais preferì. Quai ha da far
cun il fatg che mia tatta deriva da l’Estonia ed
jau ma sent fitg bain en il nord».

Scania e Volvo – cler las marcas d’auto 
ch’ella charezza. «Sco manischunza d’au-
tos da vitgira hai jau il pli gugent Scania 
e mes auto privat è in Volvo.» Rahel Ca-
thomas è dapi l’atun passà possessura 
d’ina chasa en il nord da la Svezia. Cun 
questa cumpra, ha ella realisà in siemi. La 
mamma da trais uffants ha oriundamain 
fatg l’emprendissadi da pura. Ussa maina 
ella ensemen cun ses um Urs in manaschi 
puril a Breil. En il «Profil» raquinta ella 
da sia vita.

